
GIZARTEA

AITA ELLAKURIA
(Taiwan'en)

NOR DAN

Portugale'teko Bizkaitarra. Orain 22 urte joan zan
misiolari Formosa'ko Taiwan'era eta an alkargo-zale lez
egin eban lan aundia eta langileen artean entzute ta
nagusitza aundia daukaz.

Baiña bere begiratzean eta izakeran ez dau olakorik
agertzen. Ain da eratsua ta apala! Baiña Taiwan'en
Bizkai'tar onen ospea ta garrantzia geroago ta aundia-
goak dira eta ango jaurlariak Asia'ko Walesa barri baten
antzera salatzen dabe.

NORANTZA DOAN

Josulagun onek ondo daki norantza doan. Berak
gura dauana, eta orrelan agertzen dau edonon eta edo-
noz, ez da eskubideak lortzeko Jaurlarien menpeko
sindikato bakarra indartzea; berak nai dauana, Ebanje-
lioko eritxiak langilleen artu-emonetara sartzeko langi-
lletza eratzea da, eziketa ta azterketaren bidez gero ta
geiago egitarauak aldatzen dirala.

Nazaret'eko Jesus'ek iragarri eban gizarte barriaren
elburuak, lantegiz baterik dagoan Taiwan urian sartze-
ko, indarra zabaltzen dau Aita Ellakuriak buruzagien
eta lagilleen alkargoaren erdira.

Ekin eta ekin Jesus'en Barri Ona agertuz, Josulagun
onek zortzi lantegitan "Rerun Novarum" idazkitik azi
eta gaur arte Eleizeak irakatsiak oiñarri dirala ezi gura
dauz oiñarriko langilleak eta alkargoetako buruzagiak.

Legezko itaunketea, politika-izaerarik ez daukon lenen-
go errian zabaldua, langilleen eskubideai begirunea emo-
teko argia izan bear da eta eurai laguntzeko izan bear
dabe gure ekintzak.

ASKATASUN BARIK

Aukeramenik edo askatasunik ez dagoan erri baten,
zuzentasunik egiten ez dan erri baten, ez dago beste
biderik legea baiño.

Baiña ba-dago beste toki bat, langilleai eurak erra-
zoia dauken ala ez agertzeko. Zori txarrez alegin guztia
or amaitzen da. Guk ostera, azkeneraiño jarraitzen eta
eutsiten dautsegu, jazoerak epaitegira eroateraiño.

Euki ete dau erri onek iñoiz onelango kezkarik edo
artegatasunik?

Bai. Beti artega eta kezkatsu bizi izan da.

Taiwan txiker au salze ta eroste ugaritasunean mun-
duko seigarren laterria da: Itxas ontziak zeatuten lenen-
goa, zenbatzaille edo konputadorak saltzen bigarrena,
Japon'en urrengo, eta bigarrena baita diruaren eskuar-
teko erantzunean.

1984n.urtean munduko amarretatik batek erosten
ebazan Made in Taiwan idazkia euken tramankuluak.
Lareun notiñetik batek daroa ango, lurraldean egiña
dan aterkiña eta munduko tenis-zaleetatik euneko berro-
gei ta amarrek darabillez ugarte txiki aretan egindako
jostailluak.

ALKARGO EDO SINDIKATOAK

Sindikatoa zer dan —diño berak— era bakan eta
egokiz ikas-aldien bidez argitzen dogu, egunez eta gabaz,
batez be Taipei uri-buruan egiten dogun lanean, eta
laterri aretako toki baztertu eta ezkutuetan, orrelan
langintzako artu-emonak bigunagoak eta gizatiagoak izan
daitezan.

BALDINTZAK

Dirutza-giro onetan, alkargo eta sindikatoetarako aska-
tasunik ez daukan erri baten, nagusien buztarripean,
oporraldiak galazota dagoz eta guda-legea da , nagusi.

Josulagun Bizkaitarrak irasi dauan erakundearen tan-
kera korapillotsua beti izan da artega ta bildurrez
begiratua.

Jaurlaritzak ondo daki Ellakuriak ezi dauzan berreun
buruzagi agertzen dirala urtero eta amasei urtean milla
ta berreun sindikalari gertatu dirala eta ogei ta amar
milla langille baiño geiago.

Orregaitik, agintarien aldetik eragozpen asko izaten
dauz, ondo dakielako burdiñezko ziria sartzen dala lan-
gintzara eta ziri ori ezin kendu izango dabela, eta gai-
ñera, indar, entzute, ospe aundia artzen doazela.

JAURLARIAK ARDURAZ

Sindikatoak ez dira beti izan jaurlaritzan arduraga-
rri, arein eragiñak eta joan-etorriak orain artega jarten
dabez. Ori orrelan izanik, Ellakuriak edo Josulagun
orregaz dabi!tzanak, lenengo baimena eskatu bear iza-
ten dabe eta gero, ikasturtea amaitzen dabenean, egin-
dako lanaren barria emon. Eta orrelan 1983'an itzidura-
ren agintea etorri arte.

Ellakuriak berak esaten dau: "Lech Walesa'ren antze-
ra langilleak opor-aldira bultzatzen dodazela salatzen
nabe; euren eskubideetan langilleak sendotu eta jaurla-
ritzaren alderdikoak ez diranak deitzen dodazela ber-
baldiak emoteko diñoe".

GIRO ZABALAGOA

1985'ean zabaltasuna emotea erabagi eben, baiña ez
ori eurak onartzen ebelako, erriaren babesa ta laguntza
lagilleen alde egozala ikusten ebelako baiño. Orrelan,
CIA'ren izen txarra sortzea kentzen zan.

Batez be agintariai ez jake ondo etorten Batika-
no'gaz asarre ta aurrez aurre agertzea. Batikano da izan
be Europa guztian bakarra Taiwan eta Aprika ta Ame-
riketako beste emeretzi lurralde buru-jabetzarako onar-
tzen dauzana.

Al izango ba'lebe —diño Josulagunak— jaurtiko nin-
dukee, baiña sakonean ba-dakie, Walesa langoa nazela
salatu arren, nik ez dodala nai Alkargo barri baten
buruzagi izaterik, ba-dakie nik ez daukadala Europa ta
Amerikatarrakaz zer-ikusirik eta ba-dakie-gaiñera, Gotzai-
ñen baimena ta laguntza daukadazela. Len ostera Elei-
zeak ez eban ekintza au ondo ikusten.

Aita Ellakuria lendik zan Askatasunaren Teolo-
jia'ren irakasle ona eta nagusia: Kristiñauak okerkeria-
ren aurrean salakuntza otzana baiña sendoa egin bear
dabe.

EGILUZE'k
Taiwan'go CIA'k azterketa egin eutson jokabide one-

ri eta eurentzat ez zala ona ikusi eben.

IDAZLEAI OARRA

Adiskideok:
Aspaldion ZER gure aldizkari au osotzeko idaz-lanak urritu egin jakuz. Orretarako zio bat,

zalantza barik, idazle jator eta ugari batzuren eriotzea izan da. Ez aiztu epe labur baten barruan joan
jakuzala, esaterako D. Klaudio ta Basajaun.

Alegin aundiagoa eskatzen dautsegu ba gure idazleai idazlanak bialdu dagiskuezan. Eskari
onek erantzun ona izango dauala uste dogu.

IDAZKOLAKOAK

